
Rhaid eto!
(Llythyr Paul at y Colosiaid_26)

Rhaid i chi sy'n gaethweision fod yn ufudd i'ch meistri bob amser. Peidiwch gwneud hynny dim ond pan maen nhw'n eich gwylio chi, er mwyn ceisio ennill eu ffafr nhw. Byddwch yn ddidwyll wrth ufuddhau iddyn nhw, am eich bod chi'n parchu'r Arglwydd. 23 Gwnewch eich gorau glas bob amser, fel tasech chi’n gweithio i'r Arglwydd ei hun, a dim i feistri dynol. 24 Byddwch chi’n derbyn eich gwobr gan yr Arglwydd. Y Meseia ydy'r meistr dych chi'n ei wasanaethu go iawn. 25 Ond bydd y rhai sy'n gwneud beth sydd o’i le yn cael beth maen nhw'n ei haeddu – does gan Dduw ddim ffefrynnau. Rhaid i chi'r meistri fod yn gyfiawn ac yn deg wrth drin eich caethweision. Cofiwch fod gynnoch chithau Feistr yn y nefoedd! (3:22-25; 4:1)
Unwaith eto dyn ni’n gweld bod yr olwg Gristnogol ar bethau yn wahanol i olwg y byd ar bethau. Dydi’r Testament Newydd ddim yn dweud wrth gaethweision Cristnogol y dylen nhw wrthryfela a lladd ei meistri. Dydi’r Testament Newydd chwaith ddim yn dweud wrthyn nhw am brotestio er mwyn cael eu rhyddid; na hyd yn oed dweud wrthyn nhw wneud gwaith mor wael nes byddan nhw’n cael eu gyrru i ffwrdd! 

Sut oedd caethweision Cristnogol i fod i ymddwyn?

...................................................................................................

...................................................................................................

Pam roedden nhw i fod i ymddwyn yn y ffordd yna?

...................................................................................................

...................................................................................................

Roedd rhaid iddyn nhw roi Iesu Grist gyntaf a gwneud popeth er gogoniant iddo. Roedd rhaid iddyn nhw feddwl eu bod y gwneud popeth iddo fo a dim i feistri dynol! Roedd caethwasiaeth yn beth cyffredin yn nyddiau’r Testament Newydd.  Ond ydy’r Testament Newydd yn dweud bod caethiwo pobl yn dda? NA! Ddylen ni gaethiwo pobl? NA!  Ydyn ni i gyd yn gyfartal o flaen Duw? YDYN!
Roedd Iesu Grist ei hun mor wahanol i bawb a phopeth arall – roedd y pethau roedd o’n ei ddysgu a’i ddweud a’i wneud mor radical, mor chwyldroadol, fel ei bod hi’n bwysig fod Cristnogion yn aros yn heddychlon rhag i’w neges am faddeuant pechodau a pherthynas real hefo’r Duw byw fynd ar goll.

Yn nyddiau Paul roedd llawer o feistri’n greulon a chas. Roedden nhw’n cam-drin eu caethweision, ac roedd llawer ohonyn nhw’n marw o’u gwendid. Roedd rhaid i Gristnogion oedd biau caethweision ymddwyn yn wahanol. Roedd Paul yn eu hatgoffa  fod ganddyn nhw hefyd Feistr!  
Os wyt ti’n Gristion, sut weithiwr wyt ti? Wyt ti’n gwneud dy orau glas bob amser? Fel darllenon ni yn astudiaeth 25, mae pob Cristion yn cynrychioli’r Arglwydd Iesu Grist, felly rhaid i ni wneud ein gorau ym mhopeth dyn ni’n wneud. 

Pan mae pethau’n anodd mae’n werth i ti gofio y byddi di’n derbyn dy gwobr gan yr Arglwydd!  Roedd caethweision wedi arfer gweithio am ddim, ond roedd Crist wedi newid pethau. Roedd na wobr yn aros amdanyn nhw, a mae yna wobr yn aros amdanon ninnau hefyd.

